
 

 

 

ᓄᓇᖃᖅᑳᖅᓯᒪᔪᑦ ᐃᓕᓐᓂᐊᓕᓵᖅᑐᓄᑦ ᐊᒻᒪ ᐸᐃᕆᕝᕕᓕᕆᓂᕐᒧᑦ − ᐋᖅᑭᒃᓱᖅᓯᒪᓂᖓᑦ 

ᑮᓇᐅᔭᖃᖅᑎᑦᑎᖃᑎᒌᖕᓂᕐᒧᑦ ᑐᓴᖅᑎᑦᑎᓂᖅ  

ᖃᒪᓂᑦᑐᐊᕐᒥ ᐸᐃᕆᕝᕕᒃ − ᓄᑖᖅ ᐃᒡᓗᕐᔪᐊᖅ  

 

 

ᓇᑦᑎᐊᑦ 11, 2025 – ᑲᖏᖅᖠᓂᖅ − ᖃᒪᓂᑦᑐᐊᖅ  

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖁᕕᐊᓱᒃᐳᑦ ᑐᓴᖅᑎᑦᑎᔭᕆᐊᒃᓴᖅ ᐊᑎᓕᐅᖅᑕᐅᓂᖓᓂᒃ 2.48-

ᒥᓕᐊᓐᓂᒃ ᐅᑭᐅᓄᑦ ᐊᒥᓱᓄᑦ ᐃᑲᔫᑎᖃᖅᑎᑦᑎᓂᕐᒧᑦ ᐊᖏᕈᑎᒥᒃ ᐊᑯᓐᓂᖏᓐᓂᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐊᒻᒪ ᖃᒪᓂᑦᑐᐊᑉ ᐸᐃᕆᕝᕕᒃᓴᖓᓄᑦ. ᑮᓇᐅᔭᖃᖅᑎᑦᑎᖃᑎᒌᖕᓂᖅ ᐃᑲᔪᖅᑐᐃᕗᖅ 

ᑭᖑᓪᓕᖅᐹᖓᓂᒃ ᐋᖅᑭᒃᓱᖅᑕᐅᓂᐊᕐᓂᖓᑦ ᐊᒻᒪ ᓴᓇᔭᐅᓂᐊᕐᓂᖓᑦ ᓄᑖᕐᒥᒃ ᖃᒪᓂᑦᑐᐊᕐᒥ 

ᐸᐃᕆᕝᕕᓴᖓᓄᑦ.  

 

ᐃᑲᔫᑎᒧᑦ ᐊᖏᕈᑎ ᑲᑎᓗᒃᑖᖅᖢᒋᑦ $2,482,503−ᖑᔪᖅ ᐊᑯᓐᓂᖓᓂᒃ ᑮᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪ 

ᖃᒪᓂᑦᑐᐊᑉ ᐸᐃᕆᕕᖓᑦ ᓈᓐᓂᐊᖅᑐᖅ ᒪᕐᕉᖕᓄᑦ ᑮᓇᐅᔭᓕᕆᔾᔨᔪᑎᑦ ᐅᑭᐅᓄᑦ 2024-2025 ᐊᒻᒪ 2025-2026−ᒧᑦ. 

ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᔪᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐊᒻᒪ ᓄᓇᕗᑦ ᒐᕙᒪᖓᓄᑦ ᑭᖑᓪᓕᖅᐹᒥᒃ 
ᐱᓕᕆᖑᕙᓪᓕᐊᓂᖃᖅᑎᓪᓗᒍ ᓄᑖᕐᒧᑦ ᐃᒡᓗᕐᔪᐊᑉ ᐋᖅᑭᒃᓱᖅᓯᒪᓂᕆᓂᐊᖅᑕᖓᑦ ᐊᒻᒪ ᓴᓇᔭᐅᓂᐊᕐᓂᖓᓄᑦ. 

ᓴᓇᔭᐅᕙᓪᓕᐊᔪᒃᓴᐅᓂᐊᖅᑐᖅ ᐊᐅᔭᖓᓂᒃ 2025-ᒥ. ᑖᖕᓇ ᐱᓕᕆᐊᒃᓴᖅ ᑎᑭᐅᑎᓯᒪᓂᖃᖅᑐᖅ ᑮᓇᐅᔭᑦ 

ᐊᑐᖅᑕᐅᔪᒃᓴᓂᒃ 6,35-ᒥᓕᐊᓐᓂᒃ ᐅᖓᑖᓄᑦ ᐱᖓᓱᑦ ᐅᑭᐅᓄᑦ.  

 

ᐱᓕᕆᐊᖑᓯᒪᔪᑦ  

ᑕᐃᑲᓂ 2021-2022-ᒥ ᖃᒪᓂᑦᑐᐊᑉ ᐸᐃᕆᕝᕕᒋᓚᐅᖅᑕᖓᑦ ᐃᑯᐊᓪᓚᓚᐅᕐᒪᑦ ᐊᑐᖅᑕᐅᔪᓐᓇᐃᓕᑉᓗᓂ. 

ᓇᓗᓇᐃᖅᑕᐅᓚᐅᖅᑐᖅ ᑲᔪᓯᔪᓂᖃᕈᓐᓇᓚᐅᙱᒻᒪᑦ ᑮᓇᐅᔭᕐᔪᐊᓂᒃ ᐊᑐᕆᐊᒃᓴᖅ ᐋᖅᑭᒃᓱᕐᓂᐊᕐᓗᒍ 

ᐃᑯᐊᓪᓚᓚᐅᖅᑐᖅ ᓄᑕᐅᙱᓐᓂᖓᓄᑦ, ᖃᓄᐃᓕᖓᓂᕆᔭᖓᓗ ᐃᒡᓗᕐᔪᐊᖅ, ᐊᑭᖓᑦ, ᐊᒻᒪ ᓄᓇᓕᖕᒧᑦ 

ᐱᕚᓪᓕᕈᑎᖓᓄᑦ. ᑲᒪᓂᑦᑐᐊᑉ ᐸᐃᕆᕝᕕᖓᑦ ᓅᓕᓚᐅᖅᐳᖅ ᐊᑐᖅᑐᐊᓕᖅᖢᑎᒃ ᓄᓇᓕᖕᒥ ᐊᒥᓱᓂᒃ ᐊᑑᑎᖃᖅᑐᒧᑦ 

ᐃᒡᓗᕐᔪᐊᕐᒥᒃ ᐋᖅᑮᒍᑕᐅᓚᐅᑲᖕᓂᐊᖅᑐᒥᒃ. ᑲᒪᓂᑦᑐᐊᑉ ᐸᐃᕆᕝᕕᓕᕆᔨᖏᖅ ᐅᔾᔨᕈᓱᓚᐅᖅᐳᑦ ᓯᕕᑐᔪᒥᒃ 
ᐱᑕᖃᕆᐊᖃᕐᓂᖓᓄᑦ ᓄᑖᕐᒥᒃ ᐸᐃᕆᕝᕕᒃᓴᒥᒃ ᐊᒻᒪ 2021−ᖑᑎᓪᓗᒍ ᐱᒋᐊᖅᑎᑦᑎᓚᐅᖅᐳᑦ ᐱᓕᕆᐊᒃᓴᒥᒃ. 2023-ᒥ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᕈᐃᑎᑦᑎᓚᐅᖅᐳᑦ ᖃᓂᒋᔭᖓᓂᒃ 1−ᒥᓕᐊᓐᑖᓚᓂᒃ ᑐᕌᖓᔪᒧᑦ ᐱᒋᐊᕈᑎᒃᓴᒧᑦ 

ᐱᓕᕆᐊᒃᓴᖅ ᐱᕙᓪᓕᐊᑎᑕᐅᓂᐊᕐᓗᓂ. ᖃᒪᓂᑦᑐᐊᑉ ᐸᐃᕆᕝᕕᖓᑦ, ᐊᑕᐅᑦᑎᒃᑯᑦ ᑮᓇᐅᔭᖃᖅᑎᑦᑎᔪᓪᓗ, ᐃᓗᑐᔪᒥᒃ 
ᐱᓕᕆᓯᒪᓕᖅᑐᑦ ᐃᑯᐊᓪᓚᓚᐅᖅᑎᓪᓗᒍ ᐃᓚᖏᖅᑕᐅᓂᐊᕐᓗᓂ ᓱᕈᓚᐅᖅᑐᒧᑦ ᐃᒡᓗᕐᔪᐊᖅ ᑕᐃᒫᑦ ᑎᑭᐅᑎᓂᐊᕐᓗᑎᒃ 
ᓄᓇᕗᑦ ᐊᑐᖅᑕᐅᔭᕆᐊᖃᖅᑐᓂᒃ ᐊᒻᒪ ᑎᑭᐅᑎᓗᑎᒃ ᐱᔪᐅᔭᕆᐊᖃᖅᑐᑦ ᐱᕈᖅᐸᓪᓕᐊᓂᖃᖅᑎᓪᓗᒍ ᓄᓇᓕᐅᔪᖅ ᐊᒻᒪ 

ᐸᐃᕆᕝᕕᖃᕆᐊᖃᕐᓂᖏᑦ.  

 

ᑎᑭᐅᑎᑉᓗᒍ ᑕᖅᑭᖓᑦ ᐊᕗᓐᓂᕕᒃ 2025, ᖃᒪᓂᑦᑐᐊᑉ ᐸᐃᕆᕝᕕᖓᑦ ᒫᓐᓇᐅᔪᖅ ᑭᖑᓪᓕᖅᐹᖓᓂᒃ 
ᐋᖅᑭᒃᓱᐃᓂᕐᒦᓕᖅᑐᑦ ᐊᒻᒪ ᐱᔪᓐᓇᖅᑎᑕᐅᓂᕐᒦᓕᖅᖢᑎᒃ ᓄᑖᖑᔪᕐᒥ ᐸᐃᕆᕝᕕᒃᓴᖅ. ᓄᑖᖅ ᐸᐃᕆᕝᕕᒃᓴᖅ 

ᒪᕐᕈᐃᓕᖓᔪᒥᒃ ᐊᖏᓂᖅᓴᐅᓂᖃᕐᓂᐊᖅᑐᖅ ᑕᐅᑐᒃᖢᒍ ᐸᐃᕆᕝᕕᕕᓂᖓᑦ ᐊᒃᑎᒋᓂᖓᑦ. ᓄᑖᖅ ᐸᐃᕆᕝᕕᒃ ᐊᒻᒪ 

ᐃᓂᖓᑦ ᐅᔾᔨᕐᓇᖅᑐᒻᒪᕆᖕᒥᒃ ᐊᖏᓂᖅᓴᒥᒃ ᐊᓃᕐᕕᖃᕐᓂᐊᖅᑐᖅ, ᐊᒡᔭᖅᓯᕝᕕᒃ/ᐊᐃᒃᓯᕐᕕᒃ ᐃᓂᖓᑦ, ᐊᒻᒪ ᓄᓇᒃᑰᕈᑎᓄᑦ 

ᓄᖅᑲᕐᕕᖓᑦ. ᐃᓂᒥᒃ ᐸᕐᓇᐃᓂᕐᒧᑦ ᐱᓕᕆᓂᖅ ᐱᒋᐊᓚᐅᖅᑐᖅ 2024−ᖑᑎᓪᓗᒍ ᓴᓇᕙᓪᓕᐊᓂᖃᓕᖅᑎᓪᓗᒍ ᑕᐃᒫᒃ 
ᐃᓂᒃᓴᖅ ᐸᐃᕆᕝᕕᒃᓴᐅᑉ ᐊᑐᐃᓐᓇᐅᓕᕐᓗᓂ 2025-2026-ᒧᑦ ᓴᓇᔭᐅᓪᓚᑦᑖᕈᓐᓇᖅᓯᓗᓂ. ᖃᒪᓂᑦᑐᐊᑉ ᐸᐃᕆᕝᕕᒃ 
ᑐᖓᐅᑦᑎᓇᓱᒃᐳᑦ ᓄᑖᖅ ᐃᒡᓗᕐᔪᐊᖅ ᐊᐅᓚᓂᖃᕈᓐᓇᖅᓯᓗᓂ 2026−2027-ᒥ ᑮᓇᐅᔭᓕᕆᔾᔪᑎᖓᑦ ᐅᑭᐅᖏᓐᓂᒃ.  



 

ᖃᒪᓂᑦᑐᐊᖅ ᐸᐃᕆᕝᕕᖕᒧᑦ ᐊᐅᓚᑦᑎᔨᑦ ᐊᒻᒪ ᑲᑎᒪᔨᖏᑦ ᐱᓕᕆᖃᑎᒌᑦᑎᐊᖅᓯᒪᔪᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂ ᐸᕐᓇᐃᑉᓗᑎᒃ ᐊᒻᒪ ᑲᔪᓯᑎᑦᑎᑉᓗᑎᒃ ᑖᑉᓱᒥᙵᑦ ᐊᒥᓱᒻᒪᕆᕝᓂᒃ ᒥᓕᐊᓐᓂᒃ ᑮᓇᐅᔭᖃᖅᑎᑕᐅᔪᒧᑦ 

ᐱᓕᕆᐊᕐᒧᑦ.  
 

ᐊᓕᐊᓇᐃᒍᓲᑕᐅᕗᑦ ᐸᐃᕆᕝᕕᓕᕆᔨᐅᔪᓂᒃ ᑲᔪᓯᓂᖃᑦᑎᐊᕐᓂᖓᑦ ᐱᓕᕆᐊᑉ ᐱᕙᓪᓕᐊᓂᕆᔭᖏᑦ ᐅᑉᓗᒥᒧᑦ 

ᐊᒻᒪᑦᑕᐅᖅ ᑕᐃᒃᑯᐊ ᓴᖅᑭᑦᑐᒃᓴᑦ ᐱᒻᒪᕆᐅᓕᕐᓗᓂ ᓄᑖᖅ ᓇᔪᕐᕕᒃᓴᖅ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᓂᕆᐅᖕᓂᖃᑦᑎᐊᖅᐳᑦ ᐃᑲᔪᖅᑐᐃᓂᕐᒥᒃ ᖃᒪᓂᑦᑐᐊᕐᒥ ᐸᐃᕆᕝᕕᖓᓂᒃ ᐊᑉᓗᕈᑕᐅᓂᐊᖅᑐᓂᒃ ᓄᑖᓄᑦ ᐱᓕᕆᐊᖅ 

ᐱᐊᓂᒃᑕᐅᓂᐊᕐᓗᓂ.  

 

ᑐᒃᓯᕋᐅᑕᐅᔪᑦ, ᓄᑖᑦ, ᐊᒻᒪ ᑕᐃᒪᐅᕌᓂᒃᑐᓂᒃ ᐸᐃᕆᕝᕕᓂᒃ ᑭᕙᓪᓕᓗᒃᑖᕐᒥ ᐊᔭᒃᑐᖅᑕᐅᕗᑦ ᖃᐅᔨᒋᐊᕐᓗᑎᒃ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ ᑐᑭᓯᒋᐊᕐᓂᐊᕐᓗᑎᒃ 2025-2026-ᒥ ᑮᓇᐅᔭᖃᖅᑎᑕᐅᓂᕐᒧᑦ 

ᐊᑐᐃᓐᓇᐅᔪᓂᒃ ᐋᖅᑭᒃᓱᐃᔾᔪᑎᒃᓴᓄᑦ, ᓄᑖᙳᖅᑎᕆᓂᕐᒧᑦ, ᐊᑭᑐᔫᑎᓄᑦ ᐊᑭᒃᓴᑦ, ᐊᒻᒪ ᐱᕝᕕᒃᓴᐅᓇᔭᖅᑐᓄᑦ 

ᑐᕌᖓᔪᓄᑦ ᐸᐃᕆᕝᕕᓄᑦ ᐱᖁᑎᒃᓴᖏᓐᓄᑦ.  

 

ᐊᑏ ᖃᐅᔨᒋᐊᕐᕕᒋᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐸᐃᕆᕝᕕᓕᕆᔩᑦ 

ᐱᓕᕆᕝᕕᖓᓄᑦ ᑐᑭᓯᒋᐊᒃᑲᓐᓂᕈᒪᒍᕕᑦ.  

 

ᑐᑭᓯᒋᐊᒃᑲᓐᓂᕈᒪᓂᕐᒧᑦ ᖃᐅᔨᒋᐊᕐᕕᒋᓗᒍ:  

 

ᑐᑭᒧᐊᒃᑎᑦᑎᔨᒻᒪᕆᒃ  
ᒌᐳᐃᕆᐅᓪ ᖃᕐᓕᒃ  
ᐅᖃᓘᑎᖓᑦ: 867-645-5768 

ᖃᕆᑕᐅᔭᒃᑯᑦ ᑐᕌᕈᑖ: gkarlik@kivalliqinuit.ca 

 

 


